            Табигать кочагында
Хәсәнова Гөлназ Наил кызы, башлангыч сыйныф укытучысы
Табигатьнең  олы  могҗизасы
Уйландырмый дуслар кемнәрне.
Яз җитүен тоеп кошлар да бит
Сагынып кайта туган якларны.
Урманнарда моңлы кошлар сайрый
Алар да бит өзелеп сагына.
Шулкадәрле күңелгә якын
Бары туган як кына.
Табигатьнең  матур гүзәллеге
Язлар җитү белән үзгәрә.
Төрле-төрле кошның сайраулары
Үзәкләргә үтеп үк керә.
Яшел яфракларга төренделәр
Тәрәз каршындагы бакчалар.
Тирбәлешеп зифа агачларда
Чут-чут килеп кошлар сайрыйлар.
Басып торам чишмә буйларында
Тыңлыйм челтер-челтер агышын.
Чишмә суы сөйли кебек миңа
Үзенең бик матур язмышын.
Күгәрченнәр гөр-гөр килеп
Укый әлхам сүрәсен.
Күгәрченнәрдәй гөрләшеп
Бездә яшик дусларым.
Табигатьнең кочагында
Яшик без хозурланып.
Бергә яшик, бердәм булып
Шул бәхеткә куанып.


